
Türkmenistanly garyşyk söweş sungaty göreşijisi Döwletjan Ýagşymyradow we amerikaly
Impa Kasanganai PFL Möwsüm Çempionatynyň finalynda duşuşarlar. PFL Gran-pri
çempionlygy we 1 million dollar baýrak üçin söweş 30-njy noýabr gijesi Saud Arabystanynyň
Er-Riýad şäherindäki King Saud Uniwersitetiniň stadionynda geçiriler.

Waka öňüsyrasynda türkmen “itleri” garşydaşlygy barada pikirini aýtdy.

“Jogapkärli söweş, ýöne ilki bilen pul üçin däl. Meniň kellämdäki zat titul, pul häzir ikinji
derejede. Jogapkärçilik duýýaryn, ýöne kime we näme subut etmelidigimi bilemok. Men
guşagy almak, çempion bolmak isleýärin. Maňa 35 ýaş, men häzir iň ýokary formadadym.
Aýdylyşy ýaly, näme üçin häzir däl? Häzir meniň wagtym, gowy garşydaşlary geçdim.
Töwekgelçilik hemişe bar. Eger guşagy almak nesip bolsa – men ony alaryn” diýip,
Ýagşymyradow Sport24 neşirine aýtdy.

Ol jogapkärli söweşde ony goldamak üçin “bütin uçaryň” muşdaklarynyň uçjakdygyny hem
belledi. “Takmynan 40 adam!” diýip, göreşiji aýtdy.

Onuň garşydaşy Imba Kasanganai (18-4) geçen ýyl polutýagtyl agramda çempion boldy.
2020-nji ýylyň awgustyndan 2022-nji ýylyň martyna çenli amerikaly UFC-de çykyş edip, iki
ýeňiş gazandy we iki gezek ýeňildi. Şol döwürde ol Hoakin Bakli bilen oktýabr 2020-nji ýylda
bolan söweşde iň meşhur nokautlaryň birine gatnaşdy.
UFC-den çykandan soň, Kasanganai Eagle FC we XMMA-da çykyş etdi, soňra PFL-e goşuldy
we ol ýerde has gowy netije gazandy. Onuň bu ligadaky rekordy 8-1. Ýeke-täk ýeňlişi 2024-
nji ýylyň fewralynda Bellator çempiony Jonni Eblinden eminleriň bölünip gelen karary bilen
boldy.

Kasanganai üç yzygiderli ýeňiş gazandy, olaryň ikisi wagtyndan öň tamamlandy. Onuň üçin
bu ýyl bäşinji söweş bolar (söweşler iki aý arakesme bilen geçdi).

Döwletjan Ýagşymyradowyň professional rekordy – 24 ýeňiş, 7 ýeňliş we 1 deňlik. Ol ýedi
ýeňiş yzygiderliliginde.

Türkmen göreşijisi PFL ligasyna 2024-nji ýylda Bellator bilen birleşenden soň goşuldy. Şu
ýyl ol üç söweş geçirdi, aprel aýynda sloweniýaly Jakob Nedo (nokaut bilen) ýeňdi, soňra
iýun aýynda kamerunly Simon Biyong bilen söweşdi, awgust aýynda bolsa 2022-nji ýylyň
çempiony awstraliýaly Rob Wilkinson bilen (ikisi-de eminleriň biragyzdan gelen karary bilen)
ýeňiş gazandy.

Geljekki final söweşi ESPN+ we Okko onlaýn kinoteatry göni ýaýlymda görkeziler. Esasy
kartyň ýaýlymy aşgabat wagty bilen 01:00-da başlar.


